
雪後書北臺壁二首

作者：蘇軾　北宋

本作品收錄於《東坡全集�》

黃昏猶作雨纖纖，夜靜無風勢轉嚴。但覺衾裯如潑水，不知庭院已堆鹽。五更曉色來書

幌，半夜寒聲落畫檐。試掃北臺看馬耳，未隨埋沒有雙尖。

城頭初日始翻鴉，陌上晴泥已沒車。凍合玉樓寒起粟，光搖銀海眼生花。遺蝗入地應千

尺，宿麥連雲有幾家。老病自嗟詩力退，空吟冰柱憶劉叉。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

